
BĠOLOGĠYA FƏNNĠNĠN HƏYATĠ ƏHƏMĠYYƏTĠ  

 
Xülasə. Məqalədə ümumtəhsil məktəblərində tədris olunan bütün fənlər, eləcə də biologiya fənninin məz-

mununun bilavasitə həyati bacarıq və vərdişlərin formalaşdırılmasına istiqamətləndiyi qeyd olunmaqla 

bioloji təhsilin şagirddə hansı bacarıqları inkişaf etdirməli olduğu sualına cavab vermək üçün biologiya 

fənn kurikulumuna nəzər salınmış, məktəblərdə müəllimlərin dərsləri müşahidə olunmuş, həyati bacarıq-

ların inkişaf etdirilməsi imkanları müəyyən edilmişdir. Məqalədə eyni zamanda təhsilverənlərin problemə 

yanaşması araşdırılaraq bu istiqamətdə çətinliklərinə aydınlıq gətirilmişdir. 

 

Açar sözlər: bilik, bacarıq, həyati bacarıqlar, şəxsiyyət, resurs  

 

Ümumi təhsil müəssisələrinin 2023-2024-cü tədris ili üçün tədris planına əsasən biolo-

giya fənninin tədrisi ümumtəhsil məktəblərinin VII-XI siniflərində nəzərdə tutulur. Fənnin 

tədrisi XXI əsr üçün vacib olan bir sıra bacarıqların formalaĢdırılması baxımından xeyli im-

kanlara malikdir. Belə ki, fənnin tədrisi ilə istər XXI əsr bacarıqları, istərsə də həyat əhəmiy-

yətli bacarıqlar adlandırılmağından asılı olmayaraq problem həlletmə, qərar qəbuletmə, müx-

təlif situasiyalarda çıxıĢ yolunu müəyyənləĢdirmə, əməkdaĢlıq və s. kimi bacarıqların forma-

laĢdırılmasına nail olmaq mümkündür [1]. 

Müasir məktəbin ən ümdə vəzifələrindən biri biliyin bacarığa çevrilməsi istiqamətində 

atdığı addımlardır. Ümumtəhsil məktəblərində tədris olunan fənlərin nəzəri əhəmiyyəti qədər 

praktik bacarıq formalaĢdırması önəmlidir [6]. Belə ki, bu fikirə biologiya fənni aspektindən 

yanaĢaraq bir sıra məsələlərə aydınlıq gətirmək istərdim. 

Ġlk növbədə müəllim, təbii ki, biologiya müəllimi nəzərdə tutulur, dərsi planlaĢdırarkən 

Ģagirdə hansı nəzəri materialı öyrədəcəyini, bu materialı necə öyrədəcəyini, bu nəzəri 

materialın Ģagirdin həyatında rolunu, daha dəqiq ifadə etsək, həyatda harada və necə tətbiq 

edə biləcəyini araĢdırmalıdır. Müəllim deyə bilər ki, bu haqda ümumtəhsil məktəbləri üçün 

hazırlanan dərslikdə və yaxud da metodik vəsaitdə heç bir istiqamət verilməyib. Doğrudur, bu 

problemin bir tərəfi ola bilər. Ancaq müəllim və məhz biologiya müəllimi problemə daha 

geniĢ aspektdən yanaĢmalıdır, çünki biologiya həyatın məhz özüdür. 

Biologiya fənninin tədrisi Ģagirddə hansı bacarıqlar formalaĢdırmalıdır sualına cavab ver-

mək üçün hazırda tətbiq olunan biologiya fənn proqramına nəzər salsaq, orada ilkin yardımın 

göstərilməsi, ətraf mühitin, biomüxtəlifliyin qorunması, canlıları, onlarda gedən bioloji proses-

ləri fərqləndirə bilmək, insan orqanizmində baĢ verə biləcək patoloji halların səbəbini araĢdır-

maq və s. kimi bacarıqların olduğunu görə bilərik. Və hesab edirəm ki, hazırda tətbiq olunan 

biologiya fənn proqramı günümüzlə səsləĢən, demək olar ki, bütün problemlərin həllinə istiqa-

mətlənmiĢ bacarıqların formalaĢdırılması imkanınma malikdir. Bəs problem nədədir? 

Problemin kökünə getmək üçün dərslik komplektlərinin təhlilinə, bir sıra müĢahidələrin, 

sorğuların nəticələrinə, Ģagirdlərin, tələbələrin fikirlərinə istinad etməyi məqsədəuyğun hesab 

etdim. AraĢdırma aĢağıdakıları deməyə imkan verdi: 

Problem birmənalı olaraq müəllim faktorundan qaynaqlanır. Belə ki, bir qrup müəllim-

lər yalnız dərsliklə kifayətlənərək əgər dərslikdə həyatla əlaqədən söz getmirsə bu məsələlərə 

ümumiyyətlə toxunmurlar. 

Digər qrupa aid olan müəllimlər nələrsə etməyə çalıĢırlar, ancaq bu proses ardıcıl, sis-

temli olaraq həyata keçirilmədiyindən buna nail olmaları sual altındadır. 

Bir qrup müəllimlər resurs azlığından Ģikayətlənirlər, çünki həqiqətən də metodik dəstə-

yə ehtiyac duyurlar. 

Bir qrup müəllim müəllim üçün son dərəcə vacib hesab olunan tədqiqatçılıq bacarığına 

malik olmadığından uğursuz nəticə alır. Məsələn, tədqiqatçı, innovativ, yaradıcı təfəkkürə malik 

olan müəllim ilk növbədə özünə bir neçə sual verməlidir. Nə öyrədirəm? Niyə öyrədirəm? Bu 

Ģagirdə həyatda nə üçün lazım olacaq? Öyrətdiyimin həqiqətən də nəticəsini – tətbiq olundu-

ğunu haradan biləcəyəm? Bu bacarığı necə-hansı meyarlarla, hansı Ģəraitdə qiymətləndirə-

cəyəm? 

Əgər müəllim bu sualların hamısının, əvvəldən ən sonuncu suala qədər cavabını verə 

bilmirsə, o zaman həyati bacarıqdan danıĢmaq heç bir məna kəsb etmir. 

Bir nümunə üzərində fikirlərimə daha da aydınlıq gətirmək istərdim. 

ġagird VII sinifdə heyvanlar aləmi ilə yaxından tanıĢ olur. Heyvanların müxtəlif tipləri, 

sinifləri, dəstələri, növlərinin quruluĢunu, onlarda gedən bioloji prosesləri ətraflı öyrənir. La-

kin Ģagirdi düĢündürən baĢqa suallara cavab tapılmalıdır. Azərbaycanda hansı heyvan növləri 

hansı ərazilərdə yayılıb, bu heyvanların faydası və zərəri nədən ibarətdir, onlarla hansı Ģərait-

də rastlaĢa bilərəm, hansı ayaq izi hansı heyvana məxsussdur, onları necə ayırım ki, təhlükə-

dən uzaq olum, hansı heyvanın hücumuna məruz qalsam, nə edə bilərəm və s. Bir sözlə, Ģagir-

də biologiya fənninin tədrisində əldə edilən bilik və bacarıqların insan həyatında necə tətbiq 

edilə biləcəyini öyrətmək vacibdir [2]. 

Respublikanın bir neçə ümumtəhsil məktəblərində aparılan müĢahidələr aĢağıdakıları 

deməyə əsas verir və hal-hazırda biologiya dərslərində nəzərə çarpan məqamlar bunlardır: 

– Dərs prosesində hələ də mühazirələrə (monoloji dərslərə) daha çox yer verilir. 

Halbuki müasir təlimdə bu qısa Ģəkildə verilməli, Ģagirdin müstəqil öyrənməsinə Ģərait 

yaradılmalı, müəllim Ģagirddə formalaĢdırmalı olduğu bacarığa xidmət edən bir strategiya 

qurmalıdır. 

– Bəzi hallarda müasir təlim üsullarından istifadəyə aludəçilik həddindən artıq olduğun-

dan vaxt bölgüsü nəzərə alınmır, dərsin ən əsas hissəsi – tədqiqatın aparılmasına kifayət qədər 

vaxt ayrılmır, dərs prosesi tamamlanmır, nəticə alınmır. 

– Biologiya fənninin Ģagirdlər üçün ən çox həyati əhəmiyyət kəsb edən mövzuları məsə-

lən, insan və heyvan orqanizmində yaranan xəstəlikləri, onların əlamətləri, yaranma səbəbləri-

nin Ģagirdlər tərəfindən araĢdırılmasına ehtiyac olduğu halda, müəllimlərin əksəriyyəti nəzəri 

məlumat verməklə kifayətlənirlər. Səbəb isə araĢdırmanın müəyyən bir zaman tələb etməsidir. 

Belə ki, araĢdırma nəticəsində toplanan məlumat sonradan təqdim edilməli, emal olunmalı, 

Ģagirdlərlə müzakirə edilməlidir. Bu vaxt aldığından müəllimlər Ģagirdlərin araĢdırma apar-

malarına, təqdimat hazırlayıb təqdim etmələrinə çalıĢmırlar. 

– Bir sıra bacarıqların (dərman bitkiləri, onların fərqləndirilməsi, qruplaĢdırılması) 

formalaĢdırılmasında ekskursiyaların təĢkilinə, məktəbyanı sahədə iĢin aparılmasına ehtiyac 

vardır. Lakin müĢahidələr göstərir ki, müəllimlər bu cür praktik dərslərə üstünlük verməyərək, 

səbəbini vaxtın çatıĢmazlığı, eyni zamanda, təhlükəsizlik, uĢaqları bir yerə yığa bilməmək ba-

xımından izah edirlər. 

– Bitki və yaxud heyvan orqanizminin quruluĢunun öyrənilməsi zamanı bəzən resurs 

çatıĢmazlığı ilə qarĢılaĢdıq. Bu, bəzi hallarda müəllimin dərsə laqeyd yanaĢması, bəzi hallarda 

isə tədris müəssisəsində məktəbyanı sahənin, canlı guĢənin olmaması ilə əlaqədardır. 

Resurs çatıĢmazlığı (yaxud iĢlək olmaması) müəllimlərin iĢini çətinləĢdirir və Ģagirdlər-

də lazımi bacarıqların formalaĢdırılmasına imkan vermir. Məsələn, müvəqqəti preparatların 

hazırlanması üçün kifayət qədər mikroskopun olmaması, parazit qurdlar, həzm prosesinin baĢ 

verməsi və s. barədə maraqlı videoçarxların olmasına baxmayaraq, ĠKT vasitələrinin iĢlək və-

ziyyətdə olmaması və yaxud da internet Ģəbəkəsindən istifadə imkanının olmaması çətinliyə 

səbəb olur. 

– Bəzi siniflərdə həm müəllim, həm də Ģagirdlər daha çox nəzəri biliklərə üstünlük 

verirlər. Keçirilən təcrübə dərslərinə etinasız yanaĢırlar. Bu daha çox əzbərçi Ģagirdlərə Ģamil 

olunur. Onlar demək olar ki, heç bir təcrübəyə maraq göstərmir, nəzəriyyəyə daha çox üstün-

lük verirlər. Müəllimlər də bu halda məktəbin Ģagird Ģəxsiyyətinin inkiĢafındakı rolunu deyil, 

qəbul imtahanında yüksək nəticəyə nail olunmasını əsas götürərək ümumiyyətlə həyati 

bacarıqların formalaĢdırılması istiqamətində iĢ aparmırlar. 

– Vaxt çatıĢmazlığını bəhanə edən müəllimlər dərslikdəki tapĢırıqlarla kifayətlənir, daha 

çox kollektiv iĢ təlim formasından istifadə edirlər. Əlavə təlim materiallarından istifadə etmir, 

Ģagirdlərin müstəqil araĢdırmalarına imkan vermirlər. 

– Biologiyada ayrı-ayrı canlıların müqayisəsi vacibdir. Bu Ģagirdlərin canlıları fərqləndir-

mələrinə imkan yaradır. Əfsuslar olsun ki, müĢahidələr müəllimlərin bir qisminin yalnız müx-

təlif canlıları tanıtmağa çalıĢdığını göstərir. Əslində isə Ģagird canlıları müqayisəli öyrənməlidir 

ki, onları bir-birindən fərqləndirsin. Məsələn suda-quruda yaĢayan göl qurbağasını kərtənkələ 

ilə müqayisəli öyrənməsi onlar arasındakı fərqi asanlıqla müəyyən etməyə imkan verər. 

– ġagirdlərimizin təkcə ətrafdakı canlıları tanıması deyil, daha çox onlardan təyinatı 

üzrə istifadə edə bilməsi həyati bacarıqdır. Lakin əfsuslar olsun ki, bir neçə məktəbdə aparılan 

müĢahidə sonda onu deməyə əsas verir ki, müəllimlər bu məsələyə bir mənalı yanaĢmırlar. 

Məsələyə daha çox canlı tanıdım, Ģagird bu canlı ilə rastlaĢdıqda onu tanısın aspektindən 

yanaĢılması tamamilə yanlıĢdır. Məsələn, Ģagird bilməlidir ki, yalançı tülküqulağı yeməli tül-

küqulağı göbələyinə bənzəyir, lakin fərq onların papağındadır. Buna görə də meĢədə göbələk 

toplamaq istədikdə zəhərli və yeməli növü bir-birindən ayırmalıdır. Bu mövzunun həyati əhə-

miyyəti, öyrədilmə məqsədi məhz bundan ibarətdir. Və yaxud Ģagird bitkilərin Ģərti olaraq 

qruplaĢdırılması zamanı öyrəndiyi pomidor, kələm, xiyar kimi tərəvəz bitkilərini, qızılgül, 

astra kimi bəzək bitkilərini təkcə bir-birindən fərqləndirməklə kifayətlənməməli onların Ģitil-

lərinin əkilməsi qaydalarını bilib onları tətbiq etməlidir. ġagirdlər torf, peyin qatılmıĢ münbit 

torpaqlı dibçəkdə tərəvəz və bəzək bitkilərini əkməkdən zövq almaqla yanaĢı, onlarda bitkilə-

rin əkilməsi, onlara qulluq qaydalarına əməl olunması bacarıqlarına yiyələnmək, qidalanmaq, 

estetik zövq almaq üçün özünün də əmək sərf edərək əməyinin nəticəsini görməsi sonrakı 

siniflərdə özünün “Öyrəndim, bunu harda istifadə edə bilərəm?” kimi düĢünməsinə və 

tədqiqatçı, həyati bacarıqları olan bir Ģəxsiyyət kimi formalaĢmasına yol açacaqdır. 

Məqalənin aktuallığı: ġagirdlərin həyati bacarıqları olan bir Ģəxsiyyət kimi formalaĢdı-

rılması aktual hesab edilir. 

Məqalənin elmi yeniliyi: Məqalədə biologiya fənninin həyati bacarıqların formalaĢdı-

rılması baxımından imkanları, hazırda müəllimlərin bu istiqamətdə çətinlikləri göstərilir. 

Məqalənin praktik əhəmiyyəti və tətbiqi: Məqalədən ümumtəhsil məktəblərinin 

müəllimləri, tələbə və magistrantlar istifadə edə bilər. 

K.F.Makhmudova 

The Vital Importance of Biology 

Summary 

 

In the article, noting that all the subjects taught in secondary schools, as well as the content of 

the biology subject are directly aimed at the formation of life skills and habits, the biology subject 

curriculum was looked at in order to answer the question of what skills biological education should 

develop in the student, the lessons of teachers were observed in schools, the development of life skills 

possibilities have been determined. At the same time, the approach of the educators to the problem 

was investigated in the article, and their difficulties in this direction were clarified. 

Key words: knowledge, skills, life skills, personality, resource 

 

K.Ф.Махмудова 

Жизненно важное значение биологии 

Резюме 

 

В статье, отмечая, что все предметы, преподаваемые в средней школе, а также содержа-

ние предмета биологии непосредственно направлены на формирование жизненных навыков и 

привычек, рассмотрена программа предмета биологии с целью ответить на вопрос, какие навы-

ки биологическое образование должно развивать у ученика. Проведены наблюдения за уроками 

учителей в школах, определены возможности развития жизненных навыков. Вместе с тем, в 

статье исследован подход педагогов к проблеме, выяснены их трудности в этом направлении.  

Ключевые слова: знания, умения, жизненные навыки, личность, ресурс 

